ÒRAIDEAN PEARSANTA (ÌRE C-E)

1. Tagh do chuspair gu faiceallach - cuspair air a bheil fhios agad mu thràth, cur-seachad no cruinneachadh, leabhar.

2. Dèan rannsachadh air do chuspair agus dèana notaichean. Planaig gus d' òraid a dhèanamh cho inntinneach 's a ghabhas - smaoinich air dealbhan, clàir, modalan no stuthan a chleachdadh.  

3. Ma tha thu dol a shealltainn dhealbhan à leabhar, cuir comharran eadar na duilleagan ag ìnnse àireamh na duilleig agus tiotal an leabhair gus do chuideachadh ga lorg nas fhasa.   Cuideachd sgrìobh iad anns na notaichean a tha agad airson d' òraid.

4. Nuair a dh'ullaicheas tu an rud a tha thu ag iarraidh a ràdh, faigh pìos pàipeir eile agus cuir sios na prìomh phuingean a-mhàin, i.e. cinn-labhairt, puingean– cuimhnich air ro-ràdh agus co-dhùnadh. 

5. Cleachd na notaichean sin gus do chuideachadh ach cuimhnich nach e òraid fhoirmeil air àrd-ùrlar no pios leughaidh a tha thu a' dèanamh. 

6. Feuch a-mach d' òraid air duine sam bith a tha deònach èisteachd, no mu choinneamh an sgàthain!   Cum sùil air an uair - bu chòir dha do phìos-labhairt a bhith mu 3/5 mionaidean a dh'fhaid. 

7. Nuair a tha thu a' bruidhinn, cuimhnich gun coimhead thu air an luchd-èisteachd. 

Feuch ri bruidhinn gu soilleir agus gun a bhith ro luath. Le cleachdadh fàsaidh tu math air bruidhinn aig an astar cheart agus leis an dòigh-labhairt cheart.

8. Ma tha càil agad ri thoirt don luchd-labhairt, cum e gus a bheil thu deiseil a bhruidhinn:

's ann a bheir e aire an luchd-èisteachd air falbh o na tha agad ri ràdh ma bheir thu seachad e fhad 's a tha thu a' bruidhinn.  

9. Bi deiseil airson ceistean a fhreagairt air na thubhairt thu.   

10. Deagh dhùrachd!   Bheir an luchd-èisteachd beachd dhut air ciamar a rinn thu le bhith lìonadh a-steach na duilleig co-mheasaidh.   

